Nafarroako Parlamentuko Mahaiak, 2017ko maiatzaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, testuliburuetan Nafarroaren errealitate instituzionala errespetatzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko maiatzaren 29an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) talde parlamentarioari atxikita dagoen eta Nafarroako Gorteetako kide den Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hauek aurkezten ditu, Hezkuntza Departamentuak idatziz erantzun ditzan:

– Hezkuntza Departamentuak ba al daki ea ikastetxeren batean testulibururik erabiltzen ari den Nafarroaren errealitate instituzionalarekiko errespetuari dagokionez?

– Departamentuak ezarririk al du sistemaren bat hezkuntza-curriculumetan balizko ez-betetzeak detektatzeko?

– Departamentuak inolako salaketarik edo informaziorik jaso al du hezkuntza-curriculuma ez betetzeagatik, Nafarroaren errealitate instituzionala errespetatzen duten testuliburuak erabiltzen direlako edo irakasleen irakaspenek berek errealitate hori errespetatzen ez dutelako?

Corellan, 2017ko maiatzaren 19an

Foru parlamentaria: Alberto Catalán Higueras

